
Gid sou Kijan pou Fè Videyo

Filme videyo ou an
Anpil pwojè videyo ka fèt san yon ekip pwofesyonèl oswa ekipman dènye modèl. Suiv etap ki 
anba yo pou anrejistre yon videyo fasilman:

1.	 Rale telefòn entelijan ou an epi ouvri aplikasyon kamera a.

2.	 Mete telefòn ou an sou yon sifas ki plat oswa kanpe pou pwodui sekans ki fiks. 
Si w pito kenbe l, kenbe telefòn lan pou l pa bouje otan sa posib.

3.	 Avèk eksepsyon istwa Instagram ak TikTok, jeneralman videyo yo pran tout 
ekran. Kidonk li enpòtan pou asire oryantasyon an koyeran. Pa soti sou mòd peyizaj pou 
al nan mòd pòtrè pandan videyo an.

4.	 Verifye aryè plan ou. Anvan w kòmanse 
anrejistre, fè yon koudèy sou aryè plan ou an epi 
asire w pa gen twòp distraksyon. Ajiste epi deplase 
bagay yo jan sa nesesè.

5.	 Jwenn bon ekleraj. Asire w bay sous limyè an 
fas pou limyè an gaye nan menm nivo sou tout figi 
ou. Limyè natirèl se youn nan pi bon sous limyè 
pou videyo ou an. Si w pa ka jwenn sa, lanp yo 
travay byen tou. Jis asire w nou ka wè figi w.

6.	 Asire w pa nan yon anviwonnman ki gen 
bri. Bri nan espas lan ta ka gate odyo an epi 
retire atansyon sou sa  w ap di an.

7.	 Pale nan yon mikwo. Yon règ jeneral pou odyo 
ki klè se mete mikwo ou pi pre w posib. Si sa posib, 
asire w nan yon anviwonnman ki kalm.

8.	 Peze anrejistre pou filme videyo an. Asire 
w pale fò epi pa twò vit. Peze bouton anrejistre an 
ankò lè w pare pou sispann filme.

9.	 Kenbe videyo an kout. Pou w efikas, eseye epi kenbe videyo w yo nan anviwon 30 segonn 
pou rive yon minit.

10.	Anrejistre fichye an. Ba l yon non ou rekonèt pou w ka jwenn li fasilman lè w ap soumèt li.

